Nafarroako Parlamentuko Mahaiak, 2009ko apirilaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Ángel Agirrebengoa Imaz jaunak aurkeztutako galdera, “INAFRErekiko hitzarmena, etorkinen prestakuntza eta laneratzeko ekintzetarako” eta “INAFRErekiko hitzarmena, kofinantzatu gabeko etengabeko prestakuntzarako jarduketetarako” kontusailen betetze mailari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroa Bai parlamentu-taldeko foru parlamentari José Ángel Agirrebengoa Imazek, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun dezan.

2008ko ekitaldirako Nafarroako aurrekontu orokorretan, Berrikuntza, Enpresa eta Enplegu Departamentuko “Enplegurako lanbide heziketa” izeneko proiektuaren barruan bada kontusail bat, “INAFRErekiko hitzarmena, etorkinen prestakuntza eta laneratzeko ekintzetarako” izenekoa, 1.650.000 euro dituena, eta beste bat, “INAFRErekiko hitzarmena, kofinantzatu gabeko etengabeko prestakuntzarako jarduketetarako” izenekoa, 2.000.000 euro dituena. Parlamentari honek eginiko informazio eskaera bati erantzunez igorritako informazioan aipatzen den hitzarmen bakarra egin zela INAFRErekin, 344.000 eurokoa, bi kontusail horiek betetzeko.

Hitzarmenaren seigarren idatz-zatian azaltzen da aipatu kontusailen xedea dela dirulaguntzak ematea etengabeko prestakuntzako ikastaroak egiteko –horiek kasuan kasuko deialdiaren bidez izapidetuko dira–,  bai eta etengabeko prestakuntzarekin zerikusia duten beste beste ekintza batzuetarako.

Hori dela-eta, hauxe jakin nahi dut:

a) Zein izan da kontusail horiek betetze-maila?

b) Nori eman zaizkio dirulaguntzak, zein kontzepturengatik eta zenbatekoak?

c) Bestelako gasturik egotzi bazaie kontusail horiei, gastu horiek zehaztea nahiko nuke.

